
					இப்பக்கம் மெய்ப்பு பார்க்கப்படவில்லை
0

மாநிதியும் இருக்கவும் ஏதிலான் ஒருவன் பின் சென்ற தன் மகள் செயல் நினைந்து அழுதாள்; அரற்றிள்ை; அலறிள்ை. உலகியல் உணர்ந்தவள் அத்தாய்; அதல்ை, தன் மகள், மணப் பருவம் பெற்ற மகளிர்க்குரிய பொதுவொழுக்கத் தையே கைக்கொண்டாள் என உணர்ந்தாள்; அதனல், சென்ற அவள் செயலில் சிறிதும் தவறு இல்.ை தன் காதல் யும் கற்பையும் காத்துக்கொள்ள அவள் மேற் கொண்ட செயல் சாலவும் நன்று என உணர்ந்தது அந்நற்றாய் உள்ளம். என்றாலும் பெற்ற மகள் பால் கொண்டிருந்த பேரன்பு: அவள் பிரிவினைப் பொறுக்க மாட்டாது பெரிதும் வருந்திற்று. மகளின் இளமையும் மென்மையும், அவள் சென்ற காட்டு வழியின் கொடுமையும் அருமையும் அவள் மனக்கண் முன் மாறி மாறித் தோன்றி அவளே மரும்டின.

வெற்றி பல கண்டு அவ்வீரம் விளங்கக் கட்டிய கழல் காலில் ஒலிக்க அவ்விளைஞன் அவளைக் காத்துச் செல்கிருன்: காட்டு வழியில், எங்கும் நிழவே இல்;ை நிழல் தரும் மரம் ஒன்று கூட இல்லை; நீர் நிலைகள் எல்லாம் வறண்டு வெடித்துக் கிடக்கின்றன; அவ்வழி நடக்க நடக்க நீண்டு செல்கிறது. அவ்வழியில்வெப்ப மிகுதியாலும்,காதலன் ஊரை விரைந்து அடைய வேண்டும் என்னும் வேட்கை மிகுதியா லும், மகள் கால்கள் மண்ணில் படாவாறு விரைந்து நடக் கிருள்; நீர் வேட்கை மிகுந்து விடுகிறது; ஒவ்வொரு சுனேக் கும் ஒடுகிருள்; நீரின்மை கண்டு வறிதே மீளுகிருள். இறுதி யில் ஒரு சுனையில் சிறிதே நீர் தேங்கியிருக்கக் காணுகிருள்: காட்டு விலங்குகள் உண்டு சென்றதால் கலங்கியுளது அது வும்; மேலும் ஞாயிற்றின் வெப்பம், அதைச் சுடு நீராக்கி யுள்ளது; அவள் தண்ணிர் வேட்கை, நீரின் கலக்கத்தையோ, வெப்பத்தையோ பொருட்படுத்தவில்லை; மட மட வெனும் ஒலி எழக் குடிக்கிருள். இக் கொடுங்காட்சி கண் முன்வந்து நிற்கக் கலங்கிற்று அத் தாய் உள்ளம். -

தன் தோழியரோடு மனைமுற்றத்தே ஆடிக்கொண்டி ருக்கிருள்; பொற் கிண்ணத்தில், பொரி கலந்து சுவை மிக்க

		 இப்பக்கம் கடைசியாக 20 மார்ச்சு 2018, 05:26 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

